
ՀՀ արտաքին գործերի նախարար

                
պարոն ԷԴՎԱՐԴ ՆԱԼԲԱՆԴՅԱՆԻՆ

ՏԵՂԵԿԱՆՔ

<<Հայաստանի Հանրապետության կառավարության և Ֆրանսիայի Հանրապետության կառավարության միջև Հայաստանում Զարգացման ֆրանսիական գործակալության  և գործակալության մասը կազմող ՊՐՈՊԱՐԿՈ ընկերության հաստատման և գործունեության մասին>> համաձայնագրի ստորագրման նպատակահարմարության վերաբերյալ

    <<Հայաստանի Հանրապետության կառավարության և Ֆրանսիայի Հանրապետության կառավարության միջև Հայաստանում Զարգացման ֆրանսիական գործակալության և ՊՐՈՊԱՐԿՈ մասնաճյուղի հաստատման և գործունեության մասին>> համաձայնագիրը (այսուհետ` Համաձայնագիր) նպատակ ունի սահմանելու Զարգացման ֆրանսիական գործակալության (այսուհետ` ԶՖԳ) խմբի (որի մեջ մտնում են ԶՖԳ-ն և դրա մասնավոր սեկտորի զարգացման ֆինանսավորման նպատակով մասնագիտացված Տնտեսական համագործակցության խթանման և մասնակցության մասնաճյուղը (ՊՐՈՊԱՐԿՈ) Հայաստանում հաստատվելու, կարգավիճակի և գործունեության իրավաբանական, հարկային, ֆինանսական և այլ պայմանները: 

           ԶՖԳ-ն, գտնվելով Ֆրանսիայի արտաքին գործերի, էկոնոմիկայի և ֆինանսների, անդրծովյան տարածքների և ներքին գործերի նախարարությունների ենթակայության տակ, հանդիսանում է առևտրաարդյունաբերական պետական հաստատություն և զարգացող երկրներում, ֆրանսիական անդրծովյան տարածքներում պայքարում է աղքատության դեմ, նպաստում է տնտեսական աճին, իսկ ԶՖԳ-ի սեփականություն հանդիսացող ՊՐՈՊԱՐԿՈ-ն զարգացման ֆինանսական հաստատություն է, որի հիմնական նպատակն է օժանդակություն ցուցաբերել մասնավոր ներդրումներին նորաստեղծ և զարգացող երկրներում: Ընդ որում, ՊՐՈՊԱՐԿՈ-ն առաջարկում է զարգացող երկրներում մասնավոր ներդրողների հատուկ պահանջներին համապատասխան ֆինանսական գործիքներ` վարկեր, սեփական միջոցներ, սեփական միջոցներին համարժեք գործիքներ, երաշխիքներ և ֆինանսական ինժեներիա:


Սույն համաձայնագիրը այս համատեքստում հնարավորություն է ընձեռնում երկու երկրների միջև զարգացնելու երկարատև ֆինանսական հարաբերությունները, քանի որ ԶՖԳ Խումբը պաշտոնապես լիազորված է ֆինանսական և տեխնիկական աջակցություն տրամադրել Հայաստանին` նպատակաուղղված նրա տնտեսական, քաղաքական և սոցիալական զարգացմանը:  Սույն համաձայնագրի նպատակն է որոշակիացնել  ԶՖԳ Խմբի` Հայաստանում հաստատվելու և գործունեություն ծավալելու վերաբերյալ կանոններրը:  
     Ելնելով վերոգրյալից` <<Հայաստանի Հանրապետության կառավարության և Ֆրանսիայի Հանրապետության կառավարության միջև Հայաստանում Զարգացման ֆրանսիական գործակալության և ՊՐՈՊԱՐԿՈ մասնաճյուղի հաստատման և գործունեության մասին>>  համաձայնագրի ստորագրումը գտնում ենք նպատակահարմար:

    ՎԱՉԵ ԳԱԲՐԻԵԼՅԱՆ

կատ.` Միջազգային պայմանագրերի 

իրավական սպասարկման բաժին

